
 

2019 yil uchun Davlat statistika ishlari dasturini  

2019 yil yanvar­dekabr oylarida bajarilishi to‘g‘risida  

MA’LUMOT 

Davlat statistika qo‘mitasi, O’zbekiston Respublikasi Vazirlar 

Mahkamasining 2019 yil 5 fevraldagi “2019 yil uchun Davlat statistika ishlari 

dasturini tasdiqlash to‘g‘risida”gi 91-son qarori bilan tasdiqlangan 2019 yil uchun 

Davlat statistika ishlari dasturiga muvofiq, 2019 yilning yanvar-dekabr oylarida 

quyidagi ishlarni amalga oshirdi. 

Davlat statistika ishlari dasturida belgilangan 1463 ta statistika ishlari 

quyidagi yo‘nalishlar bo‘yicha o‘z muddatida va to‘liq hajmda bajarilishi 

ta’minlandi: 

Makroiqtisodiy ko‘rsatkichlar va iqtisodiy balanslar bo‘yicha 273 ta; 

Narxlar va tariflar bo‘yicha 324 ta; 

Iqtisodiyot tarmoqlari faoliyatining asosiy ko‘rsatkichlari 298 ta; 

Tashkilotlarning moliyaviy-xo‘jalik faoliyati bo‘yicha 6 ta; 

Iqtisodiyot va ijtimoiy sohaning tanlanma statistik kuzatuvlari tarmog‘i 

bo‘yicha 54 ta; 

Ijtimoiy soha bo‘yicha 31 ta; 

Aholining iqtisodiy faolligi, xodimlarning ish haqi va mehnat sharoitlari 

bo‘yicha 20 ta; 

Daromadlar va aholi turmush darajasi bo‘yicha 74 ta; 

Demografik ko‘rsatkichlar bo‘yicha 52 ta; 

Korxonalar va tashkilotlarning yagona davlat registri bo‘yicha 68 ta; 

Normativ va metodologik asoslarni takomillashtirish, davlat statistika sohasida 

muvofiqlashtirish va funksional tartibga solish 214 ta; 

Rasmiy statistik to‘plamlar, ochiq statistik ma’lumotlarning xalqaro 

almashinuvi bo‘yicha 49 ta statistika ishlari to‘liq bajarildi. 

Iqtisodiyot sohalari hamda tarmoqlari rivojlanishi maqsadli kompleks 

dasturlari monitoringi uchun doimiy ravishda miqdoriy ko‘rsatkichlar shakllantirib 

borildi, hududlar hamda iqtisodiyot tarmoqlari rivojlanishi holatini kompleks 

tavsiflovchi tahliliy-statistik ma’lumotlar har oyda Hukumatga taqdim etib borildi. 

2019 yil davomida har chorak va oy yakunlari bo‘yicha O’zbekiston 

Respublikasining ijtimoiy-iqtisodiy holati to‘g‘risida tegishli statistik ma’lumotlar 

tayyorlanib O’zbekiston Respublikasi Prezidenti Administratsiyasi, Vazirlar 

Mahkamasi, Iqtisodiyot va sanoat vazirligi, Moliya vazirligi hamda boshqa vazirlik 

va idoralarga taqdim etildi. 

Shuningdek, sanoat, qurilish, xizmatlar, ichki va tashqi savdo aylanmasi, 

inflyatsiya darajasi va narxlar, korxona va tashkilotlar soni bo‘yicha tahliliy 

ma’lumotlar (press-relizlar) Iqtisodiyot va sanoat vazirligiga taqdim etib borildi. 
Dastur ijrosi doirasida Davlat statistika qo‘mitasining rasmiy saytida 20 ta 

bo‘limda 279 ta to‘plam jadval ko‘rinishida e’lon qilingan makroiqtisodiy 

ko‘rsatkichlar soni 1 mln.dan oshdi. 

Shu bilan birga, turli soha va yo‘nalishlarda 17 turdagi statistik to‘plamlar 

nashr qilinib, foydalanuvchilarga yetkazildi. 

2019 yil yanvar-dekabr oylarida BMT bo‘linmalari, Yevrostat, Xalqaro 

energetika agentligi, Xalqaro Elektroaloqa ittifoqi, MDH Statistika qo‘mitasi kabi 10 

ta xalqaro tashkilotlarning jami 25 turdagi so‘rovnomalari asosida tegishli statistik 

ma’lumotlar taqdim etildi. 

Xalqaro statistika amaliyoti tavsiyalarini inobatga olgan holda, statistika 

sohasining turli yo‘nalishlari bo‘yicha 38 ta yangi uslubiy qo‘llanmalar amaliyotga 

joriy etildi, shuningdek 5 ta uslubiy qo‘llanmalarga o‘zgartirish va qo‘shimchalar 

kiritildi. 

O’zbekiston Respublikasi Prezidentining 2018 yil 26 dekabrdagi “O’zbekiston 

Respublikasining 2019 yilgi asosiy makroiqtisodiy ko‘rsatkichlari prognozi va Davlat 

budjeti parametrlari hamda 2020–2021 yillarga budjet mo‘ljallari to‘g‘risida”gi  

PQ–4086-son qaroriga muvofiq, 2-invest (choraklik), 1-meva-sabzavot (choraklik)  

va 1-ID (choraklik) statistik hisobot shakllari, O’zbekiston Respublikasi 

Prezidentining 2019 yil 13 maydagi PF­5715-son “Ipoteka krediti bozorini 

rivojlantirish va kengaytirishga oid qo‘shimcha chora-tadbirlar to‘g‘risida”gi 

farmoniga muvofiq 1­TB (yillik) statistik hisobot shakli takomillashtirildi va ular 

asosida tegishli statistik ma’lumotlarning shakllantirilishi ta’minlandi. 

E-XAT tizimi orqali elektron ko‘rinishda statistik ma’lumotlarni taqdim 

etish va idoralararo elektron axborotlar almashish ta’minlandi. 

Respublikaning barcha hududlarida 2697 ta seminarlar va 5140 ta “Ochiq 

eshiklar kuni” o‘tkazish, 4413 marta ommaviy axborot vositalarida chiqishlar 

tashkil etish orqali tadbirkorlik sub’ektlari o‘rtasida profilaktika hamda 

tushuntirish ishlari tashkil etildi. 

O’zbekiston Respublikasi Prezidentining 2019 yil 17 yanvardagi PF­5635-son 

farmoni bilan tasdiqlangan 2017-2021 yillarda O’zbekiston Respublikasini 

rivojlantirishning beshta ustuvor yo‘nalishi bo‘yicha Harakatlar strategiyasini “Faol 

investitsiyalar va ijtimoiy rivojlanish yili”da amalga oshirishga oid Davlat dasturidagi 

vazifalardan kelib chiqib, “Milliy hisoblar tizimi 2008” qoidalarini amaliyotga to‘liq 

joriy qilish maqsadida 2019 yil 19 avgustda qabul qilingan Vazirlar Mahkamasining 

691-son qarori va amaliy harakatlar rejasiga muvofiq, YaIMni yakuniy iste’mol usuli 

bilan hisoblashni MHT-2008 talablariga muvofiqlashtirish bo‘yicha bosqichma-

bosqich ishlar amalga oshirildi. 

O’zbekiston Respublikasi Prezidentining 2019 yil 5 fevraldagi “O’zbekiston 

Respublikasida 2022 yilda aholini ro‘yxatga olishni o‘tkazish konsepsiyasini 

tasdiqlash to‘g‘risida”gi PF-5655-son Farmoni bilan tasdiqlangan “O’zbekiston 

Respublikasida 2022 yilda aholini ro‘yxatga olishini o‘tkazish konsepsiyasi” 

hamda kompleks chora-tadbirlar dasturida belgilangan vazifalardan kelib chiqib, 

Davlat statistika qo‘mitasi tomonidan “Aholini ro‘yxatga olish to‘g‘risida”gi 

O’zbekiston Respublikasi qonuni loyihasi ishlab chiqildi va 2019 yil 20 iyunda 

Vazirlar Mahkamasiga taqdim etildi.  

O’zbekiston Respublikasining “Aholini ro‘yxatga olish to‘g‘risida”gi qonuni 

loyihasi Vazirlar Mahkamasi tomonidan Oliy Majlis Qonunchilik palatasiga kiritilib, 

yalpi majlislarda 2019 yil 18 oktyabrda birinchi o‘qishda, 12 noyabrda ikkinchi 

o‘qishda, 21 noyabrda uchinchi o‘qishda ma’qullandi va qonun loyihasi ko‘rib chiqish 

uchun Oliy Majlis Senatiga yuborildi. 

O’zbekiston Respublikasi Prezidentining 2019 yil 9 apreldagi “Davlat 

boshqaruvining ochiqligi va shaffofligini ta’minlash hamda mamlakatning statistika 

salohiyatini oshirish yuzasidan qo‘shimcha chora-tadbirlar to‘g‘risida” PQ–4273-son 

qarori ijrosini ta’minlash maqsadida, O’zbekiston  Respublikasining Ochiq 

ma’lumotlar portalida 7439 ta ma’lumotlar to‘plamlari joylashtirildi.  

BMTning Taraqqiyot dasturi ko‘magida Milliy Barqaror rivojlanish 

maqsadlariga (MBRM) erishishni monitoring qilish bo‘yicha veb-sayt ishlab chiqildi 

va test rejimida ishga tushirildi. MBRMni bajarilishini kuzatish uchun indikatorlar 

ro‘yxati ishlab chiqildi va 98 ta indikatorlar bo‘yicha ma’lumotlar saytga 

joylashtirildi. O’zbekiston Respublikasida Milliy Barqaror rivojlanish maqsadlariga 

erishish ko‘rsatkichlari bo‘yicha statistik to‘plam nashr qilindi.   

Statistik kuzatuvlarga ilg‘or axborot-kommunikatsiya texnologiyalarini joriy 

etish doirasida respublikani barcha hududlarida narxlar kuzatuvlarini elektron 

qurilmalar (planshetlar) orqali amalga oshirish yo‘lga qo‘yildi. 

Davlat statistika qo‘mitasi tomonidan 2019 yilda O’zbekiston Milliy 

universiteti, Toshkent davlat iqtisodiyot universiteti, Jahon iqtisodiyoti va diplomatiya 

universiteti, Toshkent Davlat agrar universiteti, Toshkent temir yo‘l muhandislari 

instituti kabi oliy ta’lim muassasalarida davra suhbatlari tashkil etilib, ularga oid 

yangiliklar qo‘mita rasmiy sayti va ijtimoiy tarmoqlardagi sahifalari hamda 

“O’zbekiston 24” telekanalida va “Uza.uz” caytida e’lon qilindi. 
2019 yil fevral oyidan boshlab, har oyda bir bor Milliy matbuot markazida 

“Inflyatsiya: mohiyati, sabablari va namoyon bo‘lish shakllari hamda iqtisodiyotdagi 
o‘rni”, “O’zbekiston Respublikasida aholini ro‘yxatga olish tartibi va uni o‘tkazish 
yuzasidan amalga oshirilayotgan ishlar”, “Mamlakatimizning statistika salohiyatini 
oshirish, statistik ma’lumotlarning ochiqligini ta’minlash”, “O’zbekiston 
Respublikasida tashqi savdo aylanmasi ko‘rsatkichlarining shakllantirilishi”, “Xizmat 
ko‘rsatish sohasini rivojlanish tendensiyalarining statistik tahlili, ko‘rsatilayotgan 
xizmatlarning statistik hisobi va uni takomillashtirish yo‘llari”, “Mamlakat statistika 
salohiyatini yuksaltirish va milliy statistikaning ochiqligi va shaffofligini ta’minlash”, 
“Ochiq ma’lumotlar portalini rivojlantirish, mamlakatning investitsiya ko‘rsatkichlari 
tahlili”, “Aholi turmush darajasini baholashda tanlanma kuzatuvlarning o‘rni”, 
“Kichik biznes va xususiy tadbirkorlik sub’ektlarining mamlakat iqtisodiyotida tutgan 
o‘rni” va “Statistik ma’lumotlarning haqqoniyligi, ishonchliligi va ularning 
ochiqligini ta’minlash borasida milliy statistika tizimida amalga oshirilayotgan 
islohotlar hamda istiqboldagi vazifalar” mavzularida matbuot anjumanlari tashkil 
etildi. 

O’tkazilgan matbuot anjumanlari “Yoshlar”, “O’zreport”, “Sevimli”, 

“O’zbekiston 24”, “O’zbekiston” va “Toshkent” telekanallarida yoritildi, 

shuningdek, qo‘mita rasmiy sayti va ijtimoiy tarmoqlardagi sahifalari, Qo‘mita 

raisi va Axborot xizmati rahbarining Feysbuk sahifasi hamda “Uza.uz”, “Kun.uz”, 

“Spot.uz” caytlarida e’lon qilindi. 

Shu bilan birga, Qo‘mita tomonidan tayyorlangan press-relizlar, tahliliy 

materiallar, dokladlar, e’lon va yangiliklar, shuningdek, xodimlarning xorij 

davlatlarga tashriflari hamda xalqaro tashkilotlar delegatsiyalarining Davlat 

statistika qo‘mitasiga tashriflariga oid xabarlar bo‘yicha 600 ga yaqin yangiliklar 

3 (o‘zbek, rus, ingliz) tilda  qo‘mita rasmiy veb-saytida hamda qo‘mitaning 

Telegram (t.me/uzstataxborot), Facebook (facebook.com/uzstataxborot), Instagram 

(instagram.com/uzstataxborot) va Twitter (twitter.com/uzstataxborot) sahifalarida 

joylashtirildi. 

Bundan tashqari, mamlakatimizning muhim ijtimoiy-iqtisodiy 

ko‘rsatkichlariga oid infografika roliklari respublika telekanallarida doimiy tarzda 

efirga uzatilib kelindi. 

O’zbekiston Respublikasi Prezidentining 2019 yil 17 yanvardagi PF­5635-

son farmoni bilan tasdiqlangan hamda O’zbekiston Respublikasi Vazirlar 

Mahkamasi Rayosati majlisining 2019 yil 4 fevraldagi 15-son bayoniga muvofiq 

“2017-2021 yillarda O’zbekiston Respublikasini rivojlantirishning beshta ustuvor 

yo‘nalishi bo‘yicha Harakatlar strategiyasini “Faol investitsiyalar va ijtimoiy 

rivojlanish yili”da amalga oshirishga oid davlat dasturida belgilangan Davlat 

statistika qo‘mitasiga tegishli bandlar bo‘yicha (7.3, 12, 57, 74, 138-bandlar) 

vazifalar ijrosi ta’minlandi.  

Ushbu vazifalar ijrosi yuzasidan har oy yakuni bo‘yicha amalga oshirilgan 

ishlar to‘g‘risidagi ma’lumotlar “Taraqqiyot strategiyasi” markaziga hamda Adliya 

vazirligiga taqdim etib borildi. 


